
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রাজাকে প্রণাম করিলেন। রাজা বড়াহ কহিলেন হে দ্বারী ভূমি প্রধান রাজার দ্বারপাল সম্প্রতি আমার দ্বারে অবস্থিতি করহ॥

তদবধি বিক্রমাদিত্য সেই দ্বারে থাকিয়া উৎপন্ন সুবর্ণমন্দির এবণ স্বর্ণ দানরূপ মহাশ্চর্য দর্শন করিয়া চিন্তা করিলেন যে কি রূপে রাজার এই কনকমন্দির হয়। আমার এতদ্রূপ হয় না সে যে হউক পুরুষসাধ্য ব্যাপারে মনুষ্য ঔদাস্য করিবে না অতএব ইহার কারণ নিরূপণ করা উপযুক্ত। তদনন্তর রাজা বিক্রমাদিত্য তাহার কারণ বোধের নিমিত্তে এক রাত্রিতে মহানিশা সময়ে সকল গৃহস্থ এবণ রাজপুরস্থ লোকেরা নিদ্রিত হইলে একাকী অট্টালিকা হইতে বহির্গামি বড়াহ রাজাকে দেখিয়া আপনি লুক্কায়িত হইয়া বড়াহ রাজার পশ্চাৎ গমন করিলেন। রাজা বড়াহ নদীতীরে নর্তক বেতালের পাদাস্ফালনযুক্ত এবং ভয়ঙ্কর ডাকিনীর ডমরূখানি সহিত ও সহস্র২ শিবার ঘোর রাব সংযুক্ত এবং রাক্ষসীর ক্রীড়াযুক্ত আর নৃকপাল সহিত এবং কৃষ্ণ চিতাঙ্গার করণক বিচিত্রিত মহাভয়ানক শ্মশান স্থান প্রাপ্ত হইলেন সেই স্থলে নদীতে স্নান করিয়া ভৈরব কর্তৃক মনুষ্যচর্মনির্মিত রত্নকরণক বদ্ধ হইয়া জ্বলদগ্নিতে সন্তপ্ত তৈলপূরিত কটাহে নিক্ষিপ্ত হইলেন। অনন্তর প্রচুর দুঃখানুভব করিয়া অতিশয় ক্লেশেতে প্রাণত্যাগ করিলেন॥

ভগবতী চামুণ্ডা দেবী প্রত্যক্ষ হইয়া মৃতশরীরের মাংস

